4. fundur 25. ágúst 2005

Mætt: Skotta, Ragna og Fúsi

Mestmegnis voru menn ánægðir með Fljótsdalsdaginn síðastliðinn laugardag. Góð mæting í gönguferð en 38 mættu á aldrinum 6 mánaða til 75 ára. Almenn ánægja með hana. Þakka ber Friðriki fyrir röggsama leiðsögn. 19 manns voru skráðir í veiðikeppni og kom þó allnokkur veiði á land, eða nákvæmlega 28 bröndur. Spurning með veiðikeppnina á næsta ári að útbúa fána til að merkja upphafsstað. Þetta árið báru sigur Valþjófsstaðahjónin, ekki fékkst uppgefið hvor fékk stærri fiskinn. Gengu bæði ánægð heim, sæl með sitt. Þakka ber söluaðilum Abu garcia Veiðitækni fyrir vegleg verðlaun. Veitt var að þessu sinni í Bessastaðaránni og mældist vel fyrir, þakka ber landeigendum. 

Ekki sátt við færsluna á tónleikunum og ekki nógu mikið svigrúm á tímasetningu og ekki sátt við uppsetningu á Þristaríþróttaleikum. Fúsa fannst það virkilega lélegt, skipuleggendur næsta árs jafnvel að huga að því að sjá um keppnina sjálfir. Fúsi mun skamma Gunnar næst þegar hann hittir hann. Skotta ekki sammála um að eigi að færa íþróttakeppnina af Þristinum, en kannski ítreka að það verði að passa skipulagninu og framkvæmd. Ragna missti þráðin þegar minnst var á Gunnar Gunnarsson og fór að slefa. 

Eftir göngu og veiðiferð var grillað í Víðivallarskógi, eitthvað um 50 manns mættu. Fór allt vel fram þar fyrir utan pulsuskort. Þakka ber Erlingi og Hafþóri fyrir hjálpina og nefna má að ketilkaffið var sérdeilis vel heppnað. Ath. þarf fyrir skipuleggingu næsta árs að allar græjur séu staðnum svo að umferðarlög verði ekki brotin aftur. 

Þrátt fyrir að tónleikar hefðu mætt vera seinna þá voru þeir sérlega vel heppnaðir og mjög vel mætt. Skotta og Fúsi ekki sammála um hvenar dagskrálok ættu að vera, Skotta segir seinna um kvöldið en Fúsa fíli finnst það passlegt seinnipart dags. Slit Ormsteitis fór sérlega vel fram miðað við síðusta ár að minnsta kosti. 

Í framhaldi af velheppnaðri gönguferð kom upp sú umræða að merkja gönguleiðir í Fljótsdalnum góða og útbúa göngukort og skiti við upphaf gönguleiða. Telja nefndarmenn að þetta þurfi að ráðast í sem fyrst. Leggur nefndin til að haft verði samband við Helga Arngrímsson sem fyrst um ráðleggingar við gerð korts og val á gönguleiðum. Göngukort eru snilld og í tísku! Svo er náttúrulega ha humm ha já kom upp sú hugmynd að hafa einnig á göngukortum GPS punkta. Þeir eru rosalega vinsælir, segir Skotta. Viljum að hafist verði handa við merkingu gönguleiða næsta vor. 

Ragna er ekki sátt við hvað Fúsi og Skotta eru annarshugar. Fúsi hefur þó verið hjálplegur við gerð funargerðarinnar. P.s. Fúsi er með minnimáttarkennd gagnvart Jökuldælingum og segir að þeir kunni ekki á klukku. 

Unglingavinnuhópur hefði gaman að því að fá eitthvað annað að gera en reita arfa, merking gönguleiða væri skemmtun fyrir þau. Spurning með hversu áhættusamt það yrði fyrir þau... Skotta minntist á það sem Lára sagði svo snilldarlega um daginn að börn mættu ekki hugsa án þess að vera með hjálm.

Annarsvegar þarf að fara að huga að vinnu við tjaldsvæði og ekki seinna en strax mælir Fúsi. Helst þannig að það yrði nothæft næsta sumar. Spurning með starfsemina, þarf einn eða fleiri starfsmenn, á að fá rekstraraðila eða ætlar hreppurinn að reka það sjálfur??? 

Skotta kom með bæklinga og var smá brainstorm í sambandi við þá, væri skemmtilegt að til væri fallegur bæklingur úr Fljótsdalnum og í samræmi við aðra fallega Fljótsdælinga. Hægt væri að nota allt sem Helgi hefur skrifað um Fljótsdalinn, ætti ekki að vera svo mikið mál að ganga frá því. Heimasíða Fljótsdal gæti þá einnig nýtst til að koma á framfæri möguleikum í ferðaþjónustu jí Fljótsdal. 

Einnig var velt upp áhyggjum af klósettaðstöðu við Hengifoss, heyrst hefur að óánægja sé með hve seint á sumrin er opnað. Eyða þarf óvissu um þessi mál og þarf auðvitað að opna aðstöðuna sem fyrst. Hreppsnefnd hvött til að koma því í lag fyrir næsta sumar. 

Áætlað er að næsti fundur verði haldinn ca eftir 2 vikur.

Fúsi hefur sagt upp störfum í bili vegna óslökkvandi lærdómsþorsta, ætlar loksins að láta verða af því að gerast bóndi. Erlingur Þórarinsson verður kallaður inn í staðinn meðan Fúsi seðjar þorstann. 

Fundi slitið hann var góður. Bless kex

Ragna Fanney Jóhannsdóttir

Vigfús Friðriksson

Ólöf Sæunn Valgarðsdóttir

